
ՆՈՐԻՆ ՍՈԻՐԲ ՕԾՈԻԹՅՈԻՆ Տ. Տ. ՎԱԶԳԵՆ Ա 
ԿԱԹՈՂԻԿՈՍԻ ԱՅՑԵԼՈԻԹՅՈԻՆԸ ՀԱՄԱՅՆ 

ՎՐԱՍՏԱՆԻ ՊԱՏՐԻԱՐՔ–ԿԱԹՈՂԻԿՈՍ ԻԼԻԱ Ր-ԻՆ

Համայն Վրաստանի Պատրիսւրք-կաթողիկոս Նորին Սրբության Տ. 
Իլիսւ Բ-ի Ա Վրաստանի հայոց թեմակալ առաջնորդ Տ. Գևորգ ես|իսկոս|ոսի 
հրավերով Նորին Սուրբ Օծաթյուն Տ. Տ. Վազգեն Ա կաթողիկոսը հովվա– 
ս|ետական ւսյցելությամբ ս/թ. ասւրիլի 15— 15 օրերին գտնվում էր Վրաս– 
տանում։

Այս առիթով Ամենայն Հայոց կաթողիկոսին ուղեկցում էին Շիրակի թե– 
մի առաջնորդ Տ. Նարեկ եպիսկոպոս Շաքսւրյանը, Մայր Աթոռի միաբան 
Տ. Անանիա վրդ. Արաբւսջյանը Ա Վաչսւգւսն սրկ. Ավետիքյանը։

11 ԱՊՐԻԼԻ, ՈԻՐԲԱԹ, ՄԵԿՆՈԻՄ ՎԵՀԱՓԱՌ ՀԱՅՐԱՊԵՏԻ

Կեսօրվա ժամը 14-ին Երևանի «Հարավային» օդանավակայանում Վե– 
հաւիսւո Հայրապետին և Նրա շքախմբի անդամներին բարի ճանապարհ է 
մաղթում Մայր Աթոռի միաբանությունը՝ գլխավորությամբ Տ. Սիոն արքե­
պիսկոպոս Մանուկյանի և Մայր Աթոռի դիվանապետ Տ. Արսեն եպիսկո­
պոս Բերբերյանի։

Վեհսոիաո Հայրապետին ճանապարհելու էին եկել նաև Հայկ. ՍՍՀ 
Մինիստրների խորհրդին աոընթեր Հայ Եկեղեցու գործերի խորհրդի նախա­
գահ տիար Ռուբեն Պարսւսմյանը և տեղակալ տիար Անդրանիկ Հասրւսթ– 
յանը։

ԴԻՄԱՎՈՐՈԻՄ ԹԲԻԼԻՍԻՈԻՄ

Իր թռիչքից մոտսւվորաս|ես 30 րոպե անց Երևանից ժամանող ինքնա­
թիռը վայրէջք է կատարում եղբայրական Վրաստանի մայրաքաղաք Թբիլի– 
սիում։ Տեղի օդանավակայանում Ամենայն Հայոց Հայրաս|ետին դիմավորում 
են Համայն Վրաստանի կաթողիկոս-Պատրիարք Իլիա Ր-ն, Քաթսփսիի ևԿե– 
նաթի միտրոսւոլիտ Տ. Շիոն, Սուխումիի և Աբխսւզիւսյի արքեպիսկոպոս Տ. 
Նիկոլայը, Չիոնդիի արքեպիսկոպոս Տ. Իոանը, Բաթումի-Շեմոկմեդի եպիս–

կււպոս Տ. Գավիթը, Ացւսրեկ-Ցելիի եպիսկոպոս Տ. Ամբրոսիոսը, Տ. Սոկրսւտ 
վարդապետը, Տ. Դուրամ, Տ. Միքայել, Տ. Ելգաջա ավագ քահանաները։

Վըաստանի հայոց թեմի անունից Նորին Սրբությանը բարիգալստյան 
խոսք է ասում թեմի աոաջնորդ Տ. Գևորգ եպիսկոպոս Սերայդարյանը։

Վեհափաո Հայրապետին Թբիլիսիում դիմավորողների թվում է նաև 
Վրացական ՍՍՀ Մինիստրների խորհրդին աոընթեր կրոնական գործերի 
լիազոր տիար Գիվի Մայսուրաձեն իր տեղակալի՝ տիար Իլիա Րուրուայի 
հետ։

Ողջագուրումից և բարիգալստյան խոսքերից հետո մեքենաների շքեր– 
թը ուղղվում է դեպի Թբիլիսիի «Իվերիւս» հյուրանոց, ուր իջևանելու էր 
Վեհավւաո Հայրապետը։

ԹԲԻԼԻՍԻԻ ՀԱՅՈՑ Ս. ԷՋՄԻԱԾԻՆ ԵԿԵՂԵՑՈԻՄ

Նույն օրը, երեկոյան, Վեհավւաո Հայրապետը, ընկերակցությամբ Նո­
րին Սրբություն Տ. Իլիա Բ-ի, վրաց բարձրաստիճան հոգևորականների և 
Իր շքախմբի, «Հրսւշափաո»–ով մուտք է գործում Թբիլիսիի հայոց Ս. է ջ ­
միածին եկեղեցի, ուր և երեկոյան-խաղաղական ժամերգության ավարտից 
հետո Նորին Սրբությունը ասում է հետևյալ Իր օըհնության խոսքը։

«Յանուն Հօր և Որդւոյ և Հոգւոյն Սրբոյ. Ամէն»։
«Քրիստոս յարեաւ ի մեոելոց»։
Սիրելի հավատացյալներ,
Այսօբ, Ասւոուծո ողորմությամբ և եղբայրական հրավերովը Նորին 

Սըբություն Իլիա Կաթողիկոսին, և մեր թեմակալ աոաջնորդի՝ Վրաստանի 
հայոց, եկել ենք Ս. էջմիածնից, եկել ենք Հայաստանից, ձեզի բերելու Մեր 
հայրական ողջույնը և Աստուծո օրհնությունը։ Մենք չափազանց երախտա– 
պարտ ենք Մեր սիրեցյալ եղբոր Տ. Իլիա Բ կաթողիկոսին, որ ցանկացավ 
Մեր այցելությունը լինի Զատկական տոներից անմիջապես հետո։ Գիտեք, 
անցյալ կիրակի մենք բոլորս Ս. Զատիկը տոնեցինք՝ Քրիստոսի Հարության 
մեծ հիշատակը և ահավասիկ այդ տոնից անմիջապես հետո մենք ձեը մեջ 
ենք գտնվում, մի անգամ ևս բեբելա ամենքիդ՝ ավետիսը Քրիստոսի Սուրբ 
Հարության։

Սիրելի հավատացյալներ, Քրիստոսի Հարությունը, բոլորիս սրտերին 
բեբում է և՛ ուրախություն, և՛ հոգվո մխիթարություն, V հոգվո խաղաղու­
թյուն, և՛ մանավանդ մեր հոգիներում, այս տոնական օրերին ամրապնդում 
է, զորանում է հավատքը բարու, ճշմարիտի, արդարության հաղթանակի, 
որովհետև Քրիստոս, երկու հազար տարի աոաջ, ապրեց, չարչարվեց և խա­
չափայտի վրա իր կյանքը զոհեց այդ վեհ գաղափարների հաղթանակի և 
մեղքերից մեր փրկության համար։ Մեր Աղոթքների և շարականների մեջ 
Քրիստոս փառավորվում է իբրև արեգակ արդարության և իբրև իշխան 
խաղաղության։ Ուրեմն, Քրիստոսի հրաշափառ Հարությունը մեր գիտակ­
ցության մեջ զորացնում է արդարության և խաղաղության գաղափարները, 
որոնց համար Քրիստոս աշխարհ եկավ և զոհվեց։ Մենք իբրև հավատավոր 
քրիստոնյաներ, պետք է մնանք հավատարիմ Քրիստոսի այս մեծ պատ­
գամներին։ Եվ դուք, որ մեր օրերի մարդիկ եք, գիտեք, որ աշխարհը տակա­
վին հեոու է իսկական և ամբողջական արդարությունից և խաղաղությունից։ 
Դուք գիտեք, որ աշխարհում շատ տեղեր, շատ երկրներում հենց այս օրե­
րին, մարդիկ պարզ և խոնարհ բազմություններ տակավին տառապում են

արդարության պակասից, տառապում են խաղաղության պ ա կա սից. Եա տ 
տեղեր խռովություններ, արյունահեղություններ և պ ա տ երա զմներ կան։ Եւստ 
տեղեր մողովուրդների միջև թշնամություններ։ Այսպիսի աշխարհի մեջ մենք 
իբրև քրիստոնյաներ ուզում ենք պ աշտպա ն հա նդիսա նա լ արդա րությա ն և  
խաղաղության պ ա տ գամներին։ Այսօր Մ ենք փ ա ռք ենք տալիս Աստուծո, 
որ մեզ մոտ՝ մեր Սովետական երկրներա մ կա խաղաղ կ յա ն ք և  ա պ ա հ ո ­
վություն, և  կա բարեկամություն և եղբայրություն տ ա րբեր ազգությունների 
միջև։ Չկա ն թշնամություններ, չկա ն արյունահեղություններ և  ա զգա մ իջյա ն 
վեճեր։ Բայց աշխարհում ամեն տ եղ  չէ , որ ա յդ  վիճա կն է տիրում։ Եվ մեր 
Եկեղեցիներն էլ ապրում ու գործում են նույն այս ոգով։ Ե վ  մեր այցելու– 
թյունը այս Ձեր գեղեցիկ երկրին՝ Վ րա ստ ա նին, ունի նաև նպ ա տ ա կ, հայեր 
և վրացիներ, որ մենք մի ա նգամ ևս խոստու|անենք մեր եղբայրությունր և 
պաշտպանր հանդիսանանք աշխարհի խաղաղության ս ր բա զա ն  դա տ ին։ 
Մեր Եկեղեցիներր, ինչպես վրացա կա ն Եկեղեցին՝ գ լխ ա վորութ յա մբ Իլիա 
կաթողիկոսի, ե մեր Մայր Եկեղեցին՝ Հ ա յա ստ ա նյա յց  Ս.ռաքելական Ե կ ե ­
ղեցին, վաղուց ի վեր մեր պ արտքն ենք կատարում մեր օրերի աշխարհում, 

աղոթե|ով, որ Աստված օգնա կա ն լինի համայն մարդկության, բոլոր ճնշված 
ժողովուրղներին, բոյոր ա նա րդա րա ցվա ծներին և հա լա ծվ ա ծներ ին ։ Բոլոր 
նրանց, որոնք տառապում են տ ա կա վին խռովությունների և պ ա տ ե ր ա զ մ ­
ների հետևա նքով։ Աղոթում ենք, որ Ա ստ վա ծ օգնությա ն հասնի և  զ ո ր ա ց ­
նի արդարության և  խաղաղության ուժերը համայն աշխարհում։ Թ ո ղ  բոլոր 
ա զգերը մոռանան իրենց հին թշնամությունները, և  ա մ բո ղջ  ա շխ ա րհը լինի 
մի ծա ղկա զա րդ պ ա րտ եզ, խաղաղության և  ա րդա րությա ն պ ա ր տ ե զ  և 
մարդիկ ու ազգություններ ապրեն այս արևին տա կ եղ բա յր ա բա ր , իրար սի­
րեն, իրար օգնեն և մեկր մյուսին նեցուկ լինի և  գ ո ր ծա կի ց , ի ր ա կ ա ն ա ց ն ե ­
լու համար երջանկությունը բոլոր մա րդկա նց և  բոլոր ա զգությունների։ Ահա  
ինչ է  թելադրում Մ եզ այսօրը, սիրելի հա վա տ ա ցյա լներ, ի նչ  է  թելադրում 
Մ եզ այսօր մեր Փրկչի հրաշալի Հարության հիշատակը։

Թ ող Ա ստվա ծ մեզ բոլորիս պարգևի յուր օգնությունը, յուր օրհնությունը 
ե  իր շնորհները այժմ և  հավիտյան։ Ամեն։

ԸՆԴՈ ԻՆ Ե 1.Ո ԻԹ ՅՈ Ի Ն  Վ Ր Ա Ց  Պ Ա Տ Ր Ի Ա Ր Ք Ա Ր Ա Ն Ո Ի Մ

Շ ա բա թ  օրը, ապրիլի 12-ին, Վ րա ց Օրթոդոքս Եկեղեցու պ ա տ ր ի ա ր ք ա ­
րանում, Հա մա յն Վ րա ստանի Պ ա տ րիա րք-կա թողիկոս Ի լիա  Բ-ն հա նդիսա ­
վորապես ընդունում է Հա յո ց  Հա յրա պ ետ ի ա յցելութ յա նը։

Երկու Հա յրա պ ետները փոխանակում են ողջույնի խ ոսքեր , ուր շեշտվում 
են Հ ա յ և  Վ րա ց Եկեղեցիների ու ժողովուրդների դա րա վոր բա րեկա մությու­
նը, պատմական բա խ տակցությա նը և  այժմ՝ Սովետ ա կա ն մեծ ընտ ա ն ի ­
քում ա յդ  երկու երկրների ունեցած նվաճումներն ու հաջողությունները։

Հա վա րտ  ընդունելության Վ րա ցա կա ն ՍՍՀ Ա րտ ա սա հմա նի հետ մշա­
կութային կապի տանը, ի պ ա տ իվ Վ եհ ա փ ա ռ Հա յր ա պ ե տ ի , ցուցադրվում Ւ 
Հա մա յն Վրա ստանի Պա տ րիա րք-կա թողիկոս Իլիա  Բ-ի ընտրության և  գ ա ­
հակալության հանդիսություններին նվիրվա ծ ժա պ ա վենը։

Ա 3 5 Ե Լ Ո Ի Թ Յ Ո Ի Ն Ն Ե Ր

Կեսօրվա ժամը 13-ին Վ եհ ա փ ա ռ Հա յր ա պ ետ ը , ընկերա կցությա մբ Ն ո ­
րին Սրբություն Իլիա  Բ-ի, ատելություն է  տ ա լիս Վ ր ա ց . ՍՍՀ Մ ինիստրների

խորհրդին առընթեր կրոնական գործերի լիազոր տիար Գ. Մայսուրսւձեին, 
Կառավարական պալատում։

Հայոց Հայրապետի և հարգելի լիազորի միջև տեղի Է ունենում ջերմ, 
բարեկամական զրույց։

Նույն օրը, ճաշից հետո, Վեհափաո Հայրապետը այցելում Է Վրաց. 
ՍՍՀ վաստակավոր նկարիչ Իրւսկլի Ձիաուրիի արվեստանոց և հայտնում Է 
Իր գնահատանքը արվեստագետի տաղանդի նկատմամբ։

Երեկոյան ժամը 19-ին Վրաց Եկեղեցու Ս. Սիոն Մայր տաճարում տե­
ղի Է ունենում երեկոյան հանդիսավոր ժամերգություն, որին հրավիրված Է 
Վեհափառ Հայրապետը Իր շքախմբով։ Խուռներամ հավատացյալների շար­
քերում ներկա են նաև բազմաթիվ հայ հավատացյալներ։

Տաճարի մուտքի մոտ վրաց հոգևորականները ավանդական աղ ու հա­
ցով դիմավորում են Հայոց Հայրապետին և առաջնորդում դեպի Ս. Սեղան։ 
Այստեղ Նորին Սրբություն Իլիա Բ-ն ողջագուրվում Է Հայոց Հայրապետի 
հետ, որից հետո ողջույնի խոսքով Վեհափաո Հայրապետի բարձր անձը 
ներկայացնում Է տաճարում հավաքված հայ և վրաց հարյուրավոր հավա­
տացյալներին։

Խոսելով հայ և վրաց ժողովուրդների և Եկեղեցիների պատմական բա­
րեկամության մասին, Նորին Սրբություն Իլիա Բ-ն առանձնապես շեշտում 
Է այդ բարեկամության այսօրվա ծաղկումը, որի մեջ անկասկած իր լուման 
ունի Հայոց մեծագույն կաթողիկոսներից մեկը, որը այսօր հայտնի Է ամ­
բողջ աշխարհին Իր խաղաղասիրական և հայրենասիրական գործունեու­
թյամբ։

Հավարտ իր խոսքի Իլիա Բ-ն հրավիրում Է Վեհափառ Հայրապետին 
տալու Իր պատգամները և օրհնությունները ներկա հավատացյալներին։

ՎԵՀԱՓԱՌ ՀԱՅՐԱՊԵՏԻ ԽՈՍՔԸ ՎՐԱՑ ՍՈԻՐԲ ՍԻՈՆ ՏԱՃԱՐՈԻՄ

Աստուծո ողորմությամբ և եղբայրական հրավերովը Նորին Սրբություն 
Իլիա Պատրիարք-կաթողիկոսին ահա Մենք գտնվում ենք Վրաստանում, 
Թբիլիսիում, այս Ս. Սիոն տաճարի կամարների ներքև։ Մենք գալիս ենք 
Հայաստանից՝ Ս. Էջմիածնից բերելու համար ձեզ բոլորիդ մեր ողջույնը և 
Աստուծո օրհնությունը։ Մեզ համար բացառիկ հոգեկան ուրախություն է 
կրկին անգամ գտնվել այս սուրբ տաճարում։ Եվ Մեր ուրախությունը ավելի 
մեծ է, որովհետև գալիս ենք ձեզ նաև բերելու Քրիստոսի Հարության ավե­
տիսը։ Մեր երկու Եկեղեցիները՝ վրացական պրավոսլավ Եկեղեցին և մեր 
հայկական Եկեղեցին անցյալ կիրակի միասին տոնախմբեցին Քրիստոսի 
Հարությունը։ Քրիստոսի Հարության տոնը տարին մի անգամ կատարում 
ենք մենք, բայց այդ մի օրվա մեջ մեր հոգեկան աշխարհում ճառագայթում 
է մի լույս, որ տարածվում է ամբողջ տարվա վրա։ Քրիստոսի Հարությունը 
թեև տեղի է ունեցել երկու հազար տարի առաջ, բայց այսօր էլ մեզ համար 
պահպանել է իր այժմեությունը։ Որովհետև Քրիստոսի Հարությունը խորհըր– 
դանշում է կյանքի հաղթանակը ընդդեմ մահու, որովհետև Քրիստոսի Հա­
րությունը խորհրդանշում է բարու հաղթանակը ընդդեմ չարի և մեղքի, որով­
հետև Քրիստոսի Հարությունը մեզ համար խորհրդանշում է հաղթանակը 
արդարության ընդդեմ անարդարությունների և բռնությունների։

Եվ վերջապես Քրիստոսի Հարությունը մեզ համար խորհրդանշում է 
սիրո և խաղաղության իդեալը ընդդեմ ատելության և խոովությանց։

Ահա, սիրելի հավատացյալներ, այդ ավետիսով ենք ղալիս Մենք. Ս.
1;ջմիսւծնի<յ։ ,

Մեզ համար միշտ մեծ երջանկություն Լ Վրաստան գալ և հա դիպել 
մեր վրացի եղբայրների հետ, ողջագուրվել նրանց հետ։ Մեր սիրո և ղ– 
բայրաթյսւն կապերը ավելի զորացնել Ա միասին ա ղ ո թ ե լ  Ա միասին աշխա­
տել մեր ընդհանուր նպատակների իրագործման համար։ Մեր 7կեղ ցի յերի 
նսւատակները նույնն են։ Այն է՝ հոգեպես մխիթարել մեր հավատացյալնե­
րին, քրիստոնեական բարոյական դաստիարակության ջամբել մեր հավա­
տացյալներին ե միատեղ աղոթել աշխարհի խաղաղաթյսւն համար։ Քիչ ա– 
ոսւջ Մեր սիրեցյալ եղբայրը՝ Իլիա կաթողիկոսը, հիշեց մեր երկու Կողո­
վուրդների անցյալր, մեր հինավարց բարեկամությունը։ Մենք նույնպես 
կհաստատենք այդ բոլորը։ Վրացական և հայկական Կողովուրդների բա­
րեկամության ոգին այսօր էլ կենդանի է։ Եվ մենք մեր պարտականությունն 
ենք համարում իբրև հոցևորւսկաններ սրտեռանդ գործելու, որպեսզի ւսռա– 
վել զորանա, աոավել ճառագայթի մեր Կողովուրդների սլատմական բարե– 
կամությունր։

Մեր երկու Եկեղեցիները այս օրերին աղոթում և գործում են նաև խա­
ղաղության գաղավւարի հաղթանակի համար աշխարհում։

Եվ վերջապես կամենում ենբ Մեր ուրախությունը հայտնել, որ նման 
հանդիպումների աոիթով պատեհությանն ենք ունենում լսելու Ձեր գեղեցիկ 
վրացական լեզուն։ Մենք վրացական լեզուն արտաքնապես չենք հասկա­
նում, սակայն հոգով հասկանում ենք։ Մեզ թվում Լ, թե նույն լեզուն ենք 
խոսում։ Եվ լավ է, որ ազատ ե զորավոր հնչեն միշտ, քաղցր երաժշտու­
թյան նման մեր ազգային լեզուները։

Կան մարդիկ, որոնք կարծում են, թե լեզուները պարզ հաղորդակցու­
թյան միջոցներ են միայն, թե ինչ լեզու էլ խոսենք, մենք կարող ենք իրար 
հասկանալ։ Բնականաբար թե՛ վրացիք և թե" հայեր ուրիշ շատ լեզուներ 
իմանան, քաջ իմանան մանավանդ ոասաց լեզուն, որպեսզի հաղորդակ­
ցության մեջ լինեն ուրիշ Կողովուրդների մշակույթին և դրականության հետ։ 
Այդ շատ լավ է։ Սակայն ամեն ժողովուրդ իր մայրենի լեզուն ունի, որ սըր– 
բություն է, հազարավոր տարիների ընթացքում աճած ու ծաղկած, հաճախ 
տառապանքներով։ Մեր ազգային լեզուների մեջ դրոշմված է հոգու պատկե­
րը մեր ժողովուրդների։ Հիշում ենք ֆրանսիացի մի գրողի խոսքը, որ ասել 
է. «Ֆրանսերեն լեզուն դա ինքը Ֆրանսիան է»։ Մենք էլ կարող ենք ասել 
միևնույն ճշմարտությունը։ Վրացերեն լեզուն դա ինքը Վրաստանն է ե վրա­
ցական ժողովուրդը։ Ինչպես՝ հայ լեզուն դա հայ ժողովուրդն է։ Եվ մենք 
հույժ երջանիկ ենք, որ սովետական մեր մեծ ու բազմազգ հայրենիքում 
մենբ պահպանում և ծաղկեցնում ենք մեր ազգային լեզուները՝ այդ հռչակ­
ված լինելով մեր հանրապետությունների սահմանադրություններում։

Թող Աստված խաղաղության մեջ պսւհպանե և ծսւղկան պահե եղբայ­
րական Վրաստանը։ Մենք ցանկանում ենք մանավանդ վերածաղկումը վրա­
ցական Եկեղեցուն, որի գլուխն է գտնվում այսօր երիտասարդ, կորովի, 
ուսյալ և հայրենսւււեր մի կաթողիկոս՝ Իլիա Բ Հայրապետը։

Ցանկանում ենբ Զեղ, ււիրեցյալ Եղբայր, աստվածային առատ շնորհներ 
■ւ մշտանորոգ ներշնչանքներ, որպեսզի Դուք Ձեր բարի սրտով և բարի 
ձեռքերով հետզհետե բարձրացնեք Ձեր պատմական Սուրբ Եկեղեցին։

Թայ Աստված օրհնե Ձեր Սուրբ Եկեղեցին, ձեր հոգևոր դասը, ձեր



ՄԻ ՊԱՀ ՎԵՀԱՓԱՌ ՀԱՅՐԱՊԵՏԻ ՔԱՐՈԶԻ» ԹԲԻԼԻՍԻԻ ՀԱՅՈՑ Ս. ԳԵՎՈՐԳ 
ԵԱԵԴ,ԵՏՈԻՄ (13 ԱՊՐԻԼ 1980 Թ.)

Ժողովուրդը Ա Դուք երկար, շատ երկար տարիներ շարունակեք աոսւջնոր– 
դեւ վրացական Եկեղեցու նավը։

Երկու Հայրապետների ողջագուրման հուզիչ պահին, Սուրբ Սիոն Մայր 
տաճարի երգչախումբը և տաճարում հավաքված ողջ ժողովուրդը երգում է 
«Երկար կյանք» կրոնական մաղթանքը։

ՀԱՅՐԱՊԵՏԱԿԱՆ ՊԱՏԱՐԱԳ ԹԲԻԼԻՍԻԻ ՀԱՅՈՑ Ս. ԳԵՎՈՐԳ
ԵԿԵՂԵ8ՈԻՄ

Ապրիլի 13-ին, կիրակի, Նորին Սուրբ Օծություն Տ. Տ. Վազգեն Ա կա­
թողիկոսը հավատացյալների խուոներամ բազմության ներկայության պա­
տարագում և քարոզում է Թբիլիսիի հայոց Ս. Գևորգ աոսւջնորդանիստ 
եկեղեցում։

Հայոց Հայրապետի մատուցած պատարագին ներկա է մի պատվիրա­
կություն վրացական Եկեղեցու, Տ. Շիո միտրոպոլիտի, Տ . Դավիթ եպիսկո­
պոսի գլխավորությամբ։ «Հայր մեր»–ից աոաջ քարոզում է Վեհափաո Հայ­
րապետը։

ՎԵՀԱՓԱՈ* ՀԱՅՐԱՊԵՏԻ ԽՈՍՔԸ Ս. ԳԵՎՈՐԳ ԵԿԵՂԵՑՈԻՄ 
ՊԱՏԱՐԱԳԻ ՊԱՀԻՆ

Սիրելի հավատացյալ ժողովուրդ,
Եղբայրական հրավերովը Համայն Վրաստանի Պատրիարք-կաթողիկոս 

Իլիա Բ-ի և մեր սրբազան Գևորգ եպիսկոպոսի՝ Ձեր թեմակալ աոաջնորդի, 
Մեր քայլերը ուղղեցինք դեպի Թբիլիսի, Ձեզ բերելու նախ ավետիսը Քրիս­
տոսի Հարության։

Ս. Զատիկը, Քրիստոսի Հարության հրաշքը մենք տոնում ենք տարին 
մեկ անգամ, սակայն հրաշքի լույսը տարածվում է ամբողջ տարվա վրա։ 
Այնպես, որ հատկապես այս կիրակի, որ հաջորդողն է Զատկի կիրակիին, 
մենք աոավել ևս հոգվով, սրտով լեցուն ենք այս հրաշալի, աստվածային 
հրաշքի խորհրղովը։

Քրիստոս մենք պաշտում ենք իբրև Աստված և իբրև Փրկիչ ազգի 
մարդկան։ Բոլոր մարդկանց, ամբողջ աշխարհի համար եկավ Քրիստոս՝ 
քարոզեց ճշմարտության և արդարության մասին, քարոզեց բարության և. 
ներողամտության մասին։ Քարոզեց նամանավանդ սեր մարդկանց միջև և 
խաղաղություն ժողովուրդների միջև։ Այն ժամանակ էլ, երկու հազար տարի 
առաջ, թշնամություններ կային մարդկանց, ազգությունների միջև։ Պատե­
րազմներ էին լինում, անարդարություններ էին կատարվում, մարդիկ ապ­
րում ու տաոապում էին չարիքի և մեղքերի հորձանքի մեջ։

Աստուծո Որդին՝ Հիսուս երկնքից իջավ որպեսզի մարդկանց ցույց տա 
կսսնքի ուղիղ ճանապարհը՝ սիրո, եղբայրության, խաղաղության և արդա­
րության ճանապարհը։ Քրիստոնեական մեծ գաղափարներ, որոնք այսօր էլ 
այժմեական են, որովհետև մարդիկ միշտ հակված են թերություններ ունե­
նալու, սխալներ ու մեղքեր գործելու։

Մենք խաղաղ ապրում ենք սովետական մեծ հայրենիքում, դուք՝ Վրաս– 
տանում, Մենք՝ Հայաստանում, սակայն ամեն տեղ չէ, որ աշխարհում խա­
ղաղություն է տիրում։ Ինչո՞ւ։ Որովհետև անարդարություներ են գործվում, 
ընկերային անհավասարություններ կան, ատելություններ և բոնություններ

կան։ Ահա թե ինչու այսօր էլ այժմեական են Հիսուսի պատգամները։ Եվ 
մենք իբրև «այ ժողովրդի գավակներ, որ տառապել ենք անցյալում^պա­
տերազմների հետեանբույ անցյալի այդ տ|սո.ր փորձառությունները ունենա– 
լով, առաւլել ևս շահագրգռված ենք որպեսգի ամբողջ սւշխար ու խաղա­
ղություն տիրի և մեր խաղաղ ո. արղար կյանքր չխանգարվի։ Դրա համար 
Քրիստոսի Հարության ս,վետիսր մենք հոչակամ ենբ գուցե ավելի համո­
զումով, ավելի ւ|ճոակւսնությսւմբ, հոգեկան բուռն ցանկությամբ։

Վրսւցկան Եկեղեցին գլխավորությւսմբ Իլիա կաթողիկոսի և մեր հայ­
կական Եկեղեցին Մեր օրոք աշխատում և մասնակցում են խաղաղության 
արդար պայքարին։ Եվ հավատում ենք, որ ի վերջո խաղաղության ուժերր 
կհաղթանակեն ամբողջ աշխարհի մեջ և չի լինի այլևս պատերազմ ոչ մի 
տեղ, ոչ մի ժողովրդի համար։ Եվ բպորր կապրեն խաղաղ, համերաշխ ու 
երջանիկ կյանբ։ Ահա ինչ 1. թելադրում մեգ այսօր, սիրելի հւսվատացյալ–
ներ, Քրիստոսի Հարության ավետիսը։

Մենք գափս ենք Սուրբ էջմիածնից բերելու նաև ողջույն և օրհնություն 
Ձեզ բոլորիդ, Վրաստանի բոլոր հայ հավատացյալներիդ։ Բերում ենբ ող­
ջույն և օրհնություն մեր սիրելի Գևորգ սրբազան եպիսկոպոսին՝ Ձեր հոգե– 
ւ(որ առաջնորդին, քահանա հայրերին, եկեղեցական վարչության բոլոր 
անդամներին, ձեր երգչախմբին, որ այսօր իր գեղեցիկ երգով մեզ մխիթւս– 
րեց այս պատարագի ընթացքում։ Բերում ենք նաև մեր սիրո ողջույնը մեր 
ւ(րացի հոգևոր եղբայրներին, որոնց բարձրաստիճան ներկայացուցիչները 
գլխավորությամբ Տ. Շիո միտրոպոլիտի, գտնվում են այստեղ։ Մեր սիրո ող­
ջույնն ենք հաղորդում նրանց և աղոթում, որ Աստված անսասան և միշտ 
սրսյծառ պահի լրացական սուրբ, Պրսւվոսլւսվ եկեղեցին իր գլուխը ունե­
նալով բարեսիրտ, հայրենասեր ու ժրաջան Պատրիարք-կաթողիկոս Իլիա
Բ-ը։

Թող Աստւ(ած միշտ խաղաղության մեջ պահի համայն Վրաստանը, 
մեր վրացի եղբայր ժողովուրդը թող միշտ երջանիկ ապրի ու նվիրվի իր 
հայրենիքի ծաղկումին ու վերելքին։

Մենք իբրև դրացի ժողովուրդներ, իբրև քրիստոնյա և բախտակից ժո– 
ղովուրդներ, այսօր երկուսս Լլ Սովետական այս դարաշրջանում վերածննդի 
շրջան ենք ապրում։ Ահա թե ինչու Մենք ամեն անգամ ուրախությամբ ենք 
գալիս Թբիլիսի, որովհետև առիթն ենք ունենում կրկին ու կրկին մեր աղոթք­
ներն ու մաղթանքները բերելու վրաց եղբայր ժողովուրդին։

Սիրելի հավատացյալներ,
Մենք գալիս ենք Մայր Աթոռ Ս. էջմիածնից, Հայ Եկեղեցու պատմա­

կան կենտրոնը, որին կապված են բոլոր հայերը աշխարհի վրա։
Ոչ միայն Վրաստանի հայերը, ոչ միայն Սովետական Միության տար­

բեր հանրապետություններում ապրող հայերը, այլև ամբողջ աշխարհի հա– 
յերր։

Եվ դուք գիտեք անշուշտ, որ մեր ազգի համարյա կեսը ապրում է աշ­
խարհով մեկ սփռված։ Եվրոպայամ և Միջին Արևելքում և հեռավոր ամերիկ­
յան երկրներում մենք ավելի քան երկու միլիոն հայեր ունենք։ Ամեն տեղ 
մեր ժողովուրդը կա,լուցել է եկեղեցիներ, ինչպես դուք այստեղ։ Արտասահ­
մանում ունենք ավելի քան երեք հարյուր հայկական եկեղեցիներ, ուր արա­
րողություններ են կատարվում և պատարագ մատուցվում։

Բոլոր հայերր հավաքվում են եկեղեցու կաւհսրների ներքո աղոթելտ 
համար ե երգելու համար հայերեն լեզվով, ինչ դուք այստեղ։

I 9 80

Այսպիսով մեքւ Եկեղեցիով, Ս. էջմիսւծնով պահպանվում է հայ ժողո– 
վըրդի հոգևոր միությունը ամբողջ աշխարհում։

Մենք անցյալ տաըի այցելեցինք Ֆրանսիա, ուր ապրում են մոտ 250 
հազար հայեր տարբեր քաղաքներում։ Ամեն տեղ Մենք մասնակցեցինք 
եկեղեցական արարողությունների, ուր ներկա էին հազար-հազար հայ հա­
վատացյալներ։

Ահա Ս. էջմիածնում Մենք աշխատում ենք մեր Եկեղեցու պայծառու­
թյան, մեր ժողովրդի միասնության համար, և միշտ աղոթում ենք ու գործում 
աշխարհի խաղաղության համար։

Վերջացնելով Մեր խոսքը ուզում ենք ցանկություն հայտնել, որ դուք բո– 
լորդ, Թբիլիսիի հայերդ մնաք հավատարիմ մեր Մայր Եկեղեցուն, մեր 
քրիստոնեական հավատքին և մեր մայրենի լեզվին։ Միաժամանակ հավա­
տարիմ քաղաքացիները, շինարար բնակիչները լինեք վրացական հանրա­
պետության, ձեր վրացի եղբայրների և քույրերի հետ միասին ձեոք-ձեոքի 
տված, է՛լ ավելի շենացնելու համար այս գեղեցիկ երկիրը՝ Վրաստանը։

«Շնորհք, սէր և խաղաղութիւն Տեաոն մերոյ Յիսուսի Քրիստոսի եղի– 
ցին ընդ ձեզ այժմ և միշտ և յաւիտեանս յաւիտենից. ամէն»։

ՊԱՇՏՈՆԱԿԱՆ ԸՆԴՈԻՆԵԼՈԻԹՅՈԻՆ

Նույն օրը, երեկոյան, Թբիլիսիի «Արագվի» ռեստորանում, ի պատիվ 
Վեհափառ Հայրապետի, Նորին Սրբություն Իլիա Բ կաթողիկոսը կազմա­
կերպում է ճաշկերույթ, որին ներկա են լինում Վրաց Եկեղեցու հոգևորա– 
կանաց դասը, մտավորական գործիչներ, արվեստագետներ, Թբիլիսիի հա­
յոց եկեղեցիների վարչության անդամները, հայ քահանաների դասը, թվով 
մոտ հարյուր հոգի։

Վեհափառ Հայրապետի պատվի ն տրվող ճաշկերույթին ներկա էին նաև 
Վրաց. ՍՍՀ Մինիստրների խորհրդին առընթեր կրոնական գործերի լիսւ– ՚  
զոր տիար Դիվի Մայսուրաձեն և իր տեղակալ տիար Իլիա Րուրոսսն։

ճաշկերույթի ժամանակ Նորին Սրբություն Իլիա Բ կաթողիկոսը ող­
ջույնի իր հետևյալ խոսքով առաջարկում է բաժակ բարձրացնել ի կենաց 
Հայոց Հայրապետի։

ԻԼԻԱ Բ ԿԱԹՈՂԻԿՈՍԻ ԽՈՍՔԸ ԾԱՇԿԵՐՈԻՅԹԻՆ

Ձերդ Սրբություն,
Համարյա թե անցել է երեք տարի այն օրից, ինչ Դուք եղել եք Վրւսս– 

տանում։ Մենք երջանիկ ենք Ձեզ տեսնելով Մեր ձեռնադրության ժամանակ։
Հիմա էլ ենք երջանիկ կրկին անգամ Ձեզ տեսնելով Վրաստանում։ 

Եվ այս Ձեր այցելությունը նորից ապացուցում է, որ հայ և վրաց Եկեղեցի­
ների ու ժողովուրդների եղբայրական փոխբարեկամությունը շարունակվում 
է։ Մենք գիտենք, որ մեր հարաբերությունները այսօր չէ, որ սկսվել են։ 
Մեր ժողովուրդները և մեր Եկեղեցիները շատ վաղուց է, որ կապված են 
միմյանց հետ, համարյա թե առաջին դարերից։ Այն ժամանակվանից, երբ 
Ձեզ մոտ և մեզ մոտ ընդունվեցին սուրբ քարոզիչները քրիստոնեության։ 
Սրա համար էլ մեր Եկեղեցիները կոչվում են առաքելական Եկեղեցիներ։

Երբ մենք հետադարձ հայացք ենք գցում մեր անցյալին, տեսնում ենք, 
որ հայերն ու վրացիները միանման բախտ են ունեցել, երբ դժբախտության

մեյ. ԷՈ Վրսաաանր, Հայաստանն Ա նույնպես դժբախտ էբ ե երբ ուրախու­
թյան մեջ էբ Հայաստանը՝ Վրաստանը Աս ուրախ 1.ր.

Հիանայի խոսքեր են, կարդում մենք մեր երաստանի Կյանք,–ում 
(Քսւրթլիս Ցխովրերա), որ մեր նախորդները եղբայրներ են եղել։ Սա իրա­
կանալուն է ե շատ հաճելի իրականություն։

Եթե սա առասպել է, ապա նույնպես ուրախալի է ։ Սա նորից ու նորից 
ապացուցում է, որ մեր նսւխորդներր սրտակից են եղել միմյանց.

Ես ուզում եմ խոսել այս վերջին ժամանակների մասին, այն 2.) տարի­
ների, որ Դուք ղեկավարում եթ հայկական Եկեղեցին։

Աոաջին հաղորդումր միմյանց հետ, ինչպես Դուք նշեցիք –*եր խոս­
քում, Վեհափաո Տեր, դա Նորին Սրբության Կալիստրատ Պատրիարքի 
օրոք էր։

Դուք հիանալի կապեր էիք հաստատել Նորին Սրբություններ Կալիս– 
տրաւոի, Մելքիսեդեկի, Եփրեմի և Դավիթի ժամանակ։ Եվ այււ սերն ու հար­
գանքը երկկողմանի էր։

Մենք վրացիներս շատ լավ տեսնում ենք այն մեծ աշխատանքը, այն 
մեծ հասարակական գործունեաթյունր, որ Դուք կատարում եք հայ ժողո– 
վըրդին միավորելու հարցում։

Երբ ես Հայաստանում եմ լինում, Ձեր ստորադրյալներից շատ անգամ 
եմ իմացել, որ այն, ինչ որ չի կատարւ(ել անցյալում, վազգեն Ա կաթողի­
կոսը կատարեց քսանհինգ տարիների ընթացքում։

Շատ մեծ է Ձեր գործունեությունը, և հայ ժողովուրդը այդ հաստատել է 
ու գնահատում է։

Հայ Եկեղեցին ե Ձեր ժողովուրդը միասնական են և եթե այդ չլիներ, 
Դուք այդպիսի փաււք չէիք ունենա։ Սրա մեջ է Ձեր Եկեղեցու և Ձեր ժո­
ղովրդի աժը։ Մենք բոլորս շատ լաւ| հասկանամ ենք, թե ինչ մեծ դեր է 
կատարում Եկեղեցին նաև ժողովուրդների բարեկամության գործում։

Մենք ւդետք է հետևենք մեր նախորդներին, որ հոգ էին տանում մեր 
ժուլովուրդների միսւււնության գործո՚մ։

Այսպիսի նախորդներ մենք անեինք, որ մտածում էին մեր ժողովուրդ­
ների միասնության լքասին, օրինակ՝ վրաց ժողովրդի կյանքում կային Իլիա 
ճաւ|ճւսվաձեն, Ակակի ՚Օ՚երեթելին։

Ես հավատում եմ, որ մեր ժողովուրդները ունեն ներքին, Աստուծո կող– 
ւփց տրված այնպիսի ս՛ի հատկության, որ կարուլ են եւլբւսյրությունը շա­
րունակել։

Հայաստանի առաքելական Եկեղեցուն ևս ցանկանում եմ փայլուն հա­
ջողություններ։ Նույնը ցանկանում եմ եւլբայրական հայ ժալովրդին։ Եվ 
Ձեզ, Զերդ վեհափառություն, ցանկանամ եմ երկար կյանք։

Ապա Հայոց Հայրաււլետի կենաց բաժակին ողջույնի խոսքով միանում 
են վրաց շատ մտավորական ու արվեստի գործիչներ, ինչպես օրինակ, 
բանաստեղծ Իոսիֆ Նոնեիշվիլին, Թբիլիսիի պետական համալսարանի դա­
սախոս Զազա Ալեքսիձեն և ուրիշներ, որոնք մեծ ջերմությամբ և սիրով 
նշում են այն մեծ դերը, որ այսօր ունեն հսյ և վրաց Եկեւլեցիները երկու 
ժողովուրդների բարեկամության գործում և առանձնապես՝ Նորին Սրբու­
թյան Տ. Տ. վազգեն Ա կաթողիկոսի գահակալության տարիներից սկսած։

Պատասխան շնորհակալական խոսքով հանդես է գալիս վեհափառ 
Հայրապետը։

ՎԵՀԱՓԱՌԻ ԽՈՍՔԸ ՃԱՇԿԵՐՈԻՑԹԻՆ

Զերդ Սրբություն, սիրեցյսւլ Եղբայր ի Քրիստոս։
Ձեր եղբայրական հրավերով, ահավասիկ, մեկ անգամ Աս այցելության 

ենք գալիս Հայաստանից, Ս. էջմիածնից։ Գալիս ենք Ձեզ մոտ, բերելու 
Հայ Եկեղեցու և անձամբ Մեր ողջույնը։ Եվ շնորհակալ ենք այս շատ ջերմ 
ընդունելության համար։ Ինչպես միշտ, Վրաստանը և վրացական Եկեղե­
ցին իր սիրտը լայն բաց է անում իր հյուրերի առջև։

Ես ամեն անգամ զգացել եմ այդ ջերմությունը, այդ անկեղծ հյուրասի- 
րությունը։

Շնորհակալություն Ձեր քաղցր խոսքերի համար՝ ուղղված Հայ Եկե­
ղեցուն, հայ ժողովրդին և անձամբ՝ Մեր անձին։

Շնորհակալություն, վերջապես, այս շատ հաճելի ճաշկերույթի համար։ 
Թույլ տվեք մեկ անգամ ևս ողջունել բոլոր սեղանակիցներին։ Հատկապես 
կուզեի ողջունել Վրաց. ՍՍՀ կրոնից գործերի լիազոր տիար Մայսուրաձեին, 
որի հետ Մենք աոաջին անգամ ծանոթացանք այս աոիթով և Մեզ համար 
շատ հաճելի եղավ հաստատել, որ այս բարձր պաշտոնին կոչված է իր 
նման պատրաստված, զարգացած և հայրենասեր մի անձնավորություն։ 
Աոաջին պահից մինչ այսօր Մենք զգացինք նաև իր կողմից սիրո ջերմու­
թյուն Մեր հանդեպ, որի համար շնորհակալ ենք և կմաղթենք իրեն երկար 
տարիների փայլուն գործունեություն։

Այստեղ, սեղանի շուրջ կան շատ վրացի մտավորականներ։ Քիչ աոաջ 
Իլիա կաթողիկոսը ծանոթացրեց Մեզ մեծ թվով այդպիսի մտավորական­
ների հետ։ Մենք ուզում ենք հատկապես ողջունել նաև նրանց։ Եվ թույլ 
տվեք մի դասավորում անել, երեքի բաժանելով այստեղ հավաքված մտա­
վորականությանը։

Աոաջինը Մենք ուզում ենք ողջունել այն գիտնականներին, որոնք 
զբաղվում են Վրաստանի պատմական հուշարձաններով։

Հնությունների պահպանության այս կոմիտեն, ինչպես Հայաստանում, 
Վրաստանում էլ մեծ կարևորություն և նշանակություն ունի։ ՛Կարևոր չա­
փով, վրաց ժողովրդի ամբողջ հանճարը կարդացվում է այդ հուշարձանների 
վրա։.

Եվ հետևաբար հոգատար լինել, երևան հանել և գեղեցիկ ու հարազատ 
ձևով ներկայացնել դրանք այսօրվա աշխարհին՝ դա մեծ ծառայություն է։ 
Եվ ոչ միայն վրաց ժողովրդին, այլ նաև՝ ողջ մարդկությանը։

Երկրորդ խումբը դա նկարիչներն են, որոնք գտնվում են այժմ այստեղ։
Նկարչական տեսակետից էլ Մենք նորություններ հաստատեցինք Մեր 

այս այցելության աոիթով Ս. Սիոնի տաճարում և Իլիա կաթողիկոսի Վեհա­
րանում։ Ուրախ ենք, որ Իլիա կաթողիկոսի օրոք այս արվեստը պիտի զար­
գանա վրացական Եկեղեցում։ Գիտենք որ այս ուղղությամբ ապագայում 
մեծ հույսեր ունի Իլիա կաթողիկոսը։ Մաղթում ենք հաջողություններ։

Շնորհավորում ենք նկարիչ-արվեստագետներին և մաղթում, որպեսզի 
նրանք իրենց տաղանդով հետագայում է՛լ ավելի ծաղկեցնեն ու շենացնեն 
վրացական եկեղեցիները։

Վերջապես՝ երրորդ խումբը բանասերներն են, որոնց նույնպես ուզում 
ենք ողջունել։ Իմացանք, որ նրանք թարգմանել և շարունակում են թարգ­
մանել Ս. Գիրքը վրացերեն արդի լեզվով։ Ահավասիկ նորության, որ Մենք 
հաստատում ենք ուրախությամբ։

Այդ նշանակում է, որ Վրայ, Եկեղեցին ե պետությունը վրաց գրական

լեզուն մշակելու և ծաղկեցնելու տենչ անեն։
Անշուշտ մեր ազգային լեզուները մեց համար կենսական նշանակու­

թյան ունեն։ Կարծում ենք, որ լեզուն հոգու բնակարանն է տվյալ ժողովրդի։
Ահավասիկ մի բանի մտածումներ, որոնք Մենք այսօր այժմեական՛ ենք

նկատում։
Մաղթում ենք, որ հետագա տասնյակ տարիներին մեր եղբայր Իլիա 

կաթողիկոս, Վրաց Եկեղեցին տանի հաջողությունից հաջողության։ Ինքը 
այն անձնավորությունն է, որը ճիշտ ժամանակին եկավ Վրաց Եկեղեցու 

ղեկը ստանձնելու։
Կեցցե վրացական Սուրբ Եկեղեցին։
Կեցցե մեր սիրեցյալ Իլիա կաթողիկոսր։

ԱՅՑ ԳՐՐԻ ԵՎ ԲՈՐԺՈՄԻ ՔԱՂԱՔՆԵՐ

Ապրիլի 14-ին, երկուշաբթի, Վեհափառ հայրապետը, հրավերով և 
ուղեկցությամբ Նորին Սրբություն Իլիա Բ-ի, Իր շքախմբով մեկնում է Թբի– 
լիսիից մոտ 170 կմ հեռավորության վրա գտնվող Բորժոմի ամառանոցա­

յին քաղաք։
ճանապարհին երկու Հւսյրապետները կարճւստե դադարի համար կանգ 

են սանում Դորի քաղաքում։
Բորժոմիում Հայոց Հայրապետին բարի գալուստ են մաղթում Բորժո–

միի քաղաքային սովետի նախագահ Ի. Լեգաշվիլին, հայտնի գրող Գեորգի 
Ռեդկենիձեն և ուրիշներ։

Հյուրանոցում քիչ հանգիստ առնելուց հետո, երկու Հայրսւպետները 
իրենց շքախմբերով այցելում են Բորժոմիից մոտ 20 կմ հեռավորության 
վրա գտնվող, էՒԲ դարի կառույց Ս. Տիմոթեոսի վանքը, Բորժոմիի հանքա­
յին հայտնի ջրերի գործարան (ուր Վեհափառ Հայրապետը մեծ ուշադրու­
թյամբ ունկնդրում է գործարանի տնօրենուհի տիկին Խարիս ճիրսւշվիլու 
բացատրությունները՝ գործարանի ունեցած նվաճումների մասին), Բորժոմիի 
քաղաքային այգի և այլն։

1<րեկոյան, ի պատիվ երկու կաթողիկոսների, Բորժոմիի քաղաքագլուխ 
Ի. Լեգաշվիլու կողմից հյուրանոցի ճաշարանում տրվում է ճաշկերույթ, որին 
ներկա Լին նաև Վրաց. ՍՍՀ կրոնական գործերի լիազոր Գ. Մայսուրաձեն, 
Բորժոմի քաղաքի մտավորական գրոծիչներ, իշխանության ներկայացուցիչ­
ներ։

ճաշկերույթին բաժակաճաոերով հանդես եկան ներկաներից շատերը, 
ողջանելա համար երկու Հայրւսպետների օրհնաբեր ժամանումը սւյս գեղե­
ցիկ քաղաք։ Պատաււխան շնորհակալական խոսքով հանդես եկան Նորին 
Սրբություն Իլիա Բ-ն և Հայոց Հայրապետը։

Հաջորդ օրը, ապրիլի 15-ին, Վեհափառ Հայրապետը Նորին Սրբություն 
Իլիա Բ կաթողիկոսի և Իր ուղեկցողների հետ վերադարձավ Թբիլիսի։

ՎԵՐԱԴԱՐՁ ՄԱՅՐ ԱԹՈՌ

Նայն օրը, կեսօրին, հրաժեշտ սւոնելով Իլիա Ր կաթողիկոսից և վրա­
ցական երկրից, Հայոց Հայրապետը մեքենայով Իր շքախմբի հետ վերա­
դարձավ Մայր Աթոո լավագույն տպավորություններով։

Հայոց Հայրապետի օրհնաբեր այցելությունը վրաստան մեծ ոգևորու­
թյուն պատճառեց տեղի հայ հավատացյալ ժողովրդին։ Միաժամանակ այն 
մեկ անգամ ևս հաստատեց ու ամրապնդեց հայ և վրաց Եկեղեցիների և 
ժողովուրդների դարավոր եղբայրությունն ու բարեկամությունը։

ԱՆԱՆԻԱ ՎՐԴ. ԱՐԱՐԱՏՅԱՆ


